
				এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 

মৃত্যু।
২৯




তথাপি তাদের গুণ বিদিত কে নয়?

প্রকাশ গুণের গুণ জানিবে নিশ্চয়।

তাই বলি শিশুগণ! যদি গুণ রয়

আপনি প্রকাশ পাবে, হবে মহীময়,

স্বগুণ প্রকাশ করি আপন-বদনে

গরবে মলিন কভু করোনা জীবনে।





 





মৃত্যু।




ওহে নাথ! দয়াময় জগতী-কারণ!

যে দিকে যখন প্রভু ফেলি দুনয়ন,

তাতেই তোমার কীর্ত্তি হেরি দীপ্যমান

সকলি কল্যাণ-তরে, করুণা-নিধান!

বিশেষ শরীর-শেষ মৃত্যুর সৃজন,

প্রকাশে অসীম দয়া তব, নিরঞ্জন!

যে মৃত্যু-স্মরণে হিয়া কাঁপে থর থরি,

যে মৃত্যু নিখিল সুখ লয়ে যায় হরি,

যে মৃত্যুর সনে সবে দেয় উপমান

যতেক কঠোর ক্লেশ আছে বিদ্যমান।

যে মৃত্যু ঘটনে দুখ-জলধি-জীবনে,

জীবন মগন করে পরিবারগণে,

